
者與老太監踪跡踈遠不知何以如此榮曰當朝大臣公

名第一榮敢蔽賢也

　〈名臣錄記劉忠宣公知無不言言無不聽大政大疑面與參決雖左右貴近元勲輔相有不與聞公亦不以吿〉

　〈人〉

貴州女苗米魯作亂命南京户部尙書王軾兼左副都御

史督兵討平之米魯晉安土知州妻也知州死魯主州事

殺其庶子欲自襲夫軄鎮廵官不許且欲正其罪魯遂反

囚鎮守內臣𢦤殺文武藩臬官勢甚熾事聞命軾統湖廣

四川廣西雲南及貴州諸路漢土官軍共十餘萬討平之

斬首五千餘級加軾太子少保○詔武當設像修醮劉健

等上䟽竊聞兹山宮觀像設已極壯麗復有此舉實爲無

益矧災異迭出生民困苦苗賊肆亂軍旅方興轉餉繕兵

猶恐不給宜斥邪妄以遏無良遂罷

十月詔建壽塔于朝陽門外又令撰眞人誥命時學士劉

健等上䟽極諫俱報罷

　〈恭觀我　孝皇十八載之閒聽言納諫之美照耀𥳑冊成湯之從諫弗咈改過不吝我　孝皇何讓焉〉

先是內官監太監龍綬請支鹽價以給織造户部覆奏鹽

課爲邊儲救荒而設　祖宗時未嘗輕用從之

十一月南國子祭酒章懋服闋到任後謹矩度嚴操行厲

廉耻諸生翕然向風

--

甲子〈弘治十七年〉

春監察御史茂烈以母老陳情乞終養許之其䟽曰臣方

十三歲父善祥不幸早喪母張氏無任劬勞臣又隻身別

無次丁孤苦成立臣前任吉安府推官母年雖高猶能就

祿繼蒙　聖恩行取來京毋年愈老疾病連綿不禁跋踄

重違故鄕臨別叮嚀語甚悲切臣待罪于兹二年矣顧以

菲才無補風紀又蒙　聖恩錄臣前任微勞賜之勑命舉

家幽明感被　天寵揣分奚堪固宜捐軀圖報于萬一也

奈何慈闈衰邁夕照如飛母今年七十有七矣君恩猶可

以再酧毋年不可以多得也況臣又無男嗣又無兄弟一

母一子各天一涯千思萬思無時不思疾病獨自呻吟藥

餌孰與調節臣旣思毋則報主之心亂母復思臣則保身

之心微臣心可憫母心猶可慮也伏望　皇上憐母子孤

苦乞勑該部照例放臣終養使得以慰倚門之望少伸寸

草之忱雖祗奉龍顏仰瞻天日愈思恩渥益勵初心尙期

涓涘之報于將來再效犬馬之勞于未死豈敢釋然而長

往者臣心實懇切謹具奏聞　上憫其情特許之

　〈按茂烈世爲福建興平撦總旗少喪父茂烈繼其役厲志邁至不與羣兒伍晝入公署夜歸讀書祖母憐其孱〉

　〈弱亟止之乃韜慢默讀不少輟年十八慨然嘆曰善學聖人者莫如顧曾　　之克已曾之日省豈非學之法與〉

　〈乃　　有　　錄以自考登進士爲吉安府推官明允公恕信　　　　考額壘至淮以之寒具凍幾死所知覆以敝〉

